Filipai 1:1 i Filipai 1:8

Filipai

Yaizézé ac.

1 Yesu Kristoac welen qeqe icya Paulo zéma
Timoteo niri hénaoriyy Kristo Yesuac qeriaiguc
Filipi ama arena yandaiguc kecanzu ini zéma
galeny hécgina zéma ai ichécgina onacmuru kiwi
yomi oma haiwa hazac. 2 Anutu marngocnina
3éma Min) Kewunina Yesu Kristo iorarunec ewa
hia zéma luaenén hama onac muru hemac.

Pauloac zéwelec ac.

3 Ni ninqeli énécmianzua nalé imuac séc
Anutuna ewa hia ac ézéanzua. ¢ 3éwelecanzua
Séc ic tun onac ninac wamma ségiségi wamma
nalé séc zéwelec wananzua. Imuac hénia
imi yomuhuc; > Ini buna suruc hiabia ningic
nalé imuac hénihénia igucnec éréma deguc
imuac ai imi napgé amuma meanzu imuac
mia imuhuc waganzua. 6 Wanu sucginaiguc
ai hiabia héniyec Anutu inén ai imi mézézéngéma
metecgéyuguc Kristo Yesuac nalé yanda imi
hamac imi ninkinzén gézua. 7 Ni hésa qatécnaguc
wamma bupa suruc hiabia imuac héipuc
wamma 3éseliwa ini ewa hiayawac geriaiguc
al momachécna war nénanzu. Imuac ninac ni
ic tur) onac imuhuc nimba sécgézac. Imuhuc
nimba ini imi nuac ewa gerinaiguc kecanzu.
8 Yesu Kristo inén ewa gerianén war énécmianzac
imuac séciguc ni dimuhuc onac ninac wamma

gerinanén hakhak waganzac imuac mia
Anutunén ni héipuc warn nénzac. ®Warnu ini niniry
hingac hingara zéma ningésigési ginanén goi
héihéigina imi mesaiyu kuaya geqeya wammac
imuhuc zéma zéwelecanzua, 19 Imuhuc wamma
némac iwawainén héla wanzac imi nigtegicma
solananec Kkitic képésic qahac kecgic Kristoac
haha naléya imi hamac. 11 Wanu Yesu Kristonén
genangé waig énécmiyu kekec solanawac héla
gocmianén sécgé énécmiyu Anutuac edamuya
onac murunec getagali énécmiyu tosara ener
hémma Anutu mepé gepésiac legic héimimu.

Pauloac zéwelecwelec ac.

12 Dacmuna hécnina haka hicyinénec imuac
ninac Mir) Kewuac buya suruc hiabia imi munguc
yanda saima kenzac imi ini nintegicmu ninac
wanzua. 13 Imuac Kristoac ninac wamma
hésa qaténaguc keczua imi baec galepac ai
ama yomuac geriaiguc owohotoy keczu i 3éma
ic embac tosara moczor ionac sucginaiguc
wininiyu héntegicdaczu. 14 TImuac ninac
dacmuna hécnina sucginaiguc sasalanén nuac
hésa qaténa ninac Miyy Kewuninawac geriaiguc
ninzéngéma 3zénéngina ménda hiriyu Anutuac
ackuazéc imi har) gema zéanzu.”

15 Ic embac tosaranén nimbupuc wamma
nogicna gogicha zéma Kristo 3ésaianzu, nén
tosara imi ewa hélanén 3zésaianzu. 16 Yomi

* 1:14: Paulonén hésa ic kerec, nén Romawac baec galennén
eeya héimiyu ziki sipac qahac kecma ackuazéc zéauénécmiyu
hémma tosara ener acguc kucgina mema zénéngina ménda hiriyu
buna suruc hiabia zéau énécmiangic.

ener) imi ni buna suruc hiabia imuac héipuc
wamma zéasarimar niac kumunénec hénia imi
nintegicma sipna nimma ai meanzu. 17 Wanu
tosara imi ener) hésa qaténaguc réwéri mén toro-
gewin gezar zéma ewa hélanénnec qahac, nén
nogicna gogicba zéma Kristo zésaianzu. 18 Imuac
némariawac hémba birimac? Ikoc me hélacnec
imuhuc me imuhuc warngic saima kel]angac imi
Kristo imi mia. Hénia imuac ninac ni ségiségi
warnanzua. Wanu torogema ségiségi wammanec
kecmary. 19 Imi mia hénia yomuhuc nigac; Onac
3éwelecgina 3éma Yesu Kristoac Una téréyanér)
nangénénu 3éra waiya imuhucya ninac angén
titina mihicyimar imi ni ninzua, imuac nifac mia
imuhuc wananzua. 20 Wanu gamusin qamusir
ménda nimma becnec ésécnec degucmi acguc
3énénna ménda hiriyu séwiiguc me humuciguc
séwinanén Kristo iwacnec sac mepési mimari
nin ninzua. 2! Imi mia nuaru imi kecmaniguc
Kristoac kecmar), wanju humumarniguc humucna
imi acguc méra némmac. 22 Wanu séwinaguc
kecmapiguc imi téré ainawac héla mihicyimar.
Imuac ninac kekec zéma humuc iorac sucgiraiguc
némariawac angén tiwa hia wammac imi ménda
ninzua. 23 Ni imuac sucgiraiguc kecha momacnec
way nénzaoc. Waima kemma Kristoguc kecmar
iminén ogicogicya imuac nir) imuac wanzua, neén
24 imi waima séwinaguc kecmar imi onac niy
nimba hia wanzac. 2> Wanu ni waima kecmar) imi
3éma onac ninzén ninzéngina meyandima imuac
3€z€ ségiségi wamma ic tuy iniguc momacnec
kecmanac hezac imi ni ninyacgézua. 26 Imuac

ner) murguc hama iniguc kecba nuac niyac Yesu
Kristoac geriaiguc onac zéz€ ségiségi ginanén
gesalecgéma yandimac.

27 Momacguc ningic eeyaguc wammac imi
yomuhuc; Ini Kristoac buna suruc hiabia imuac
séciguc wamma kecmu. Imi mia ni ha inicmarn
me wai énécmima lakec kecmarn imi ini ewa
momac wamma namma ewa singina momac-
nec buya suruc hiabiawac ninzén ninzénginawac
wamma enaoc nangé amumu. 28 Jonac muru
imi buna suruc hiabianén kisikiyonac asé ki-
wiya wanzac, nén onacmuru imi angén titiac
asé kiwiya wanzac. Imuac ninac ai imuac me
imuac mewirn 3zégic hazéc war énécmimuiguc
ionac bac yandi yandi ménda wammu. 29 Kristoac
ninac ewa hia warn énécmiyec imi ninzéngé
mimu ninac sac gahac, nén ninzéngéma iwac niy
wamma zérabéra acguc momacnec bisimu ninac
imuhuc 3ézua. 30 Ini imi becnec nuac muru
hicyiyu héngicac deguc nuacmuru heyu hénanzu
genzerny manzer imuhucya onac muru acguc he
énécmizac.

2

Kristoac memaamuma kekecac haka.
1 Imuac Kristoac geriaiguc meme seli ai, me

goi héihéiac geri mebélac ai, me una téréyawac
ala kekec, me wésé niniry, me ewa biricnén
he énécmiyu 2 ewa momac wamma goi héihéi
imuhucyanec angén tigic ewa singina momac
wanu sinniy momac wamma Ségiségina So-
laganigic kuaya geqeya wammac. 3 Ai imuac me
imuac mewirn 3zé nogicna gogicba hakaiguc me

séwi enenawac hakaiguc ménda wamma ewag-
ina memaamuna tosara ionac ningic gi gogicma
egena wammu. 4 Ini eypac eynac ewa singina
sac qahac, nén alahécgina ionac ewa sify imuac
momacnec héngaley wary énécmimu. 5 Yesu
Kristoac ewa sify heyec ewa sin imuhucyanec
angén tigic hemac. 6 Inén Anutu eyeyawac
kekec kerec, nén Anutuac séc angén tima kecmar
3¢ ménda nimma, 7 kiley memaamuma weler
geqe ic tanec mema baec ic ésécnec waryec.
8 Imuhuc wamma ic tanec wamma hicpiyec.
Hicnima eneya memaamuma kiler) humucac séc
keremma Anutuac ara nintohoma ic héngena
wéndaraiguc humuyec. 9Imuhuc wanu Anutunén
oumeyacmima gac burya mén, qac tosara moczor)
onogiczac imuhucya miyu késayec. 10 Imuhuc
wammima ou kurumerniguc zéma you baeciguc
3éma emu baec bawaiguc kecanzu iener) moczor
Yesuac qac bunaiguc siminy héimimuac hezac.
11 Wangu kuaya kuaya séc Yesu Kristowac Miy
Kewuna zéma Anutu marngoc mepési wammimu.

Kifa asaha ésécnec kecbin.

12Imuac ala soroc hécna wésénaiguc sac gqahac,
nén deguc iniguc ménda keczua nalé yomuac
acguc nalé séc ara nintohoma bac yandi yandi
wammima 3énéngina hiriyunec onac aI]gerJ t1t1g-
ina imi mesolaganimu. 13 Ewa geriginaiguc ai
meanzac imi mia Anutu. Inénymia eneya ewa sina
hiabia imuac mr] kewugma haima aigina memu
ninac meseli énécmianzac. 14 Wanu ai hénia hénia
imi mematiti me tualefic ac gahac memu. 15 Imi
mia ini képésic qahac solananec kecma hicyisai

qariy qaringia zéma acqeqe wawarja ionac sucgi-
naiguc Anutuac nambérac héra wamma so-
lananec kecma baec ic ionac sucginaiguc asac
mararay) wamma ¢etagali énécmima kecmu.
16 Kekecac ackuazéc measarigic ni usunnec kenha
wamma genzer manzer qgeyi imi héla qa-
hac ménda wanu Kristoac naléiguc gerinanén
ninpangéma onac ninac ségiségi ac 3¢manac séc
wammac. 17 Onac ninzén ninzéngina zéma weler
geqeginanén mulu ésécnec haimigic ni imuaru
torogema nena kekecna mulu mananac doku
selia ésécnec qocgé mimarniguc Kkilery ségiségi
wamma ic tur iniguc ségiségi wammar. 18 Ini
imuhucyanec ségiségi wamma niguc momacnec
ewa hia nimmu.

Timoteoac ac.

19Ni onac ac buya nimba gerina meefi némmac
3éma hénia imuac ninac Timoteo focdac onac
muru méli énécmimar) ninac Miry Kewuninawac
geriaiguc ninkumu wamma kecanzua. 20 Niguc
ewa momac wamma onac hijac wamma inic-
galey wammacac hezac imi tosara qahac, nén
i sac nuacmuru keczac. 21 Ic tosara ienery imi
Kristo Yesuac aiyawac ménda warnjanzu, nén enar
ewa sifjginawac wamma kecanzu. 22 Nén Timoteo
imi merac ménnén margocyawac wammianzac
ésécnec war némma niguc buna suruc hiabiawac
kuc gema ai meyec. Imuac ninac ai hakayawac
hénia imi wininiyu hémma nindaczu. 23 Imuac
nuac muru haka dimuhuc hicyi némmac imi
hémma nintegicman nalé imuaru focdac ic imi
méli énécmiman zé ninkumuma keczua. 24 Ni

acguc focdac hamar 3é Minp) Kewuninawac qeri-
aiguc ninkumuma keczua.

25 Wanu nimba Epaforodito onac muru méli
énécmimanac hezac. Ic imi méli néngic hama
dacmuna 3éma ai momac zéma téngir ic ésécnec
niguc momacnec welel]qe némma iwawai meénac
mén ninac wamba méra nénanzac. 26 Inén ini
moc3zo7) inicmary 3¢ geria héngennec kerec. Wanu
eneyaoc hafi wamma kerec imuac suruc ini nin-
dacgic imuac ninac ewa goro wamma kecanzac.
27 Inén hafi kiyu humumary 3¢ wanec. Wanu
Anutuner) weséya nlmmlyec Wanu 1 sac qa-
hac, nén ewa goronén ewa goro mén mihicniwac
ninac ninyéwérima kecha wéséya ninpnémma ewa
gorona momacnec meefinénec. 28Imuaciniicimi
hémma ségiségi warngic ewa gerina réwéria imi
acguc momacnec meefimay zé seliseli wamma
méli énécmizua. 29 Imuac ini Min Kewuni-
nawac geriaiguc ségiségi yanda wamma ic imi
héihéré mima ic imuhucya ionac imi eegina
héima énépésimu. 30 Ini weleny genémma ai
megic ai tasia ménda sécgéma heyec imi meyu
sécgédacmac ninac ic imi Kristoac ai ninac eneya
kekecya ménda galengé amuma humumari z€é hia
humumar) zénimma ai mearnec.

3

1 Dacmuna hécna ac tetecgiawac zéwa ningic,
Minp Kewuninawac geriaiguc ségiségi wammu.
Ac imuacnec muyguc murnguc oma nimba imi
nuaru ai yanda ménda wanzac, nén onac imi ac
iminén demirn) meénécmimac.

Haka wahala maleku ésécnec hetecgéwir).

2 Ini hasén kazu ic* zéma biria meme ic
zéma Séwi taseégina héricma séwi eyern wanzu
imi onac galengina mema kecmu. 3 Anutuac
una téréyaguc weler) geqe ai mema Kristo Yesu
mepési mima séwiguc ménda héiselima kecanziy
neyarn imi séwi tasénina hélacnec héricma kek-
era wanzir). 4 Ni acguc séwiiguc héi selimanac
séc wanu ic tosia ener séwiiguc héiseliwinac séc
3éma ninzuiguc ni imi onogicma imuhuc nim-
manac séc. S5 Ni hicnima kecba ai meme 8
wanu séwinaiguc séwi heric haka wannéngic,t
wanu ni Israelac sac kitiwa, Benzaminac qeli,
Hebiraio ic sucginaiguc Hebiraio ic héla, wanu
héna aciguc koroma zéwa Farisaio ic wanzua.
6 Hakana imi seliseli wamma Yesuac hénaoriy
ununesi war énécmiyi wanu héna ac mén ménda
logima képésic mén ménda mihicyiyi. 7 Wanu
becnec iwawai imuhucya moczorn nangé nénec,
nén Kristoac wamma nimba iwawai imi mén
ménda méra nénec, nén iwawai erjomia warnec.
8 Wanu hélacnec zéwa iwawai imi moczon mage-
geya mihicyi nénéna, nén minna Kristo Yesuac
hénia ninasariwa hicyinénec niniyp imuac mia
nimba eeya eyenaguc wanzac. Ni imi iwac niy
wamma iwawai moczorn imuac nenesic 3éma
ninzua. Imi mia Kristo angétiwa 9 iwac qgeriaiguc
mihicyi nénéna wammac ninac. Solananima

* 3:2:  Yuda ic ionac haka silic méndacangic iener Kristo ic
tosara ionac haka silic ménda méndacgic mebiri énécmiangic
hénia imuac ninac kazu ic 3éénécmiyec. T 3:5: vudaic ienen
nalé imuaru nanhécgina séwi hericheric haka imi war énécmigic.

keczua imi héna ac igucnec ménda hicniyec,
nén Kristo ninzéngéwa kekec solaya imi Anutuac
murunec hicginénec. 10 Ni Kristo zéma humuc
igucnec qelima kekec imuac kuha zéma iwac
genzery manzer imi momacnec bisinimmar zé
iwac humuc imi nigtohoma 11 Imuhuc me imuhuc
wamma humuc ic sucgina igucnec yacma kekec
qelia mihicyimar 3¢ wanzua.

Kekecac gqambana hémma
usunnec kembin.

12 Ni nena imi bec mihicyizua ménda 3ézua.
Warnu bec mesolanani war nénec ménda z€zua,
nén Kristo Yesunén ni népésiyec séc imuac mi-
hicyimar 3¢ wamma usunnec kemmanec keczua.
13Dacmuna hécna, ni bec imi mezua zéma ménda
ninzua, néniwawai andénaiguc hezac imuac eluy
nuyu, iwawai wésénaiguc hezac imuac memarj 3¢
14 kemma afngétimanac hezac, imuac mia kicna
hiwa kenyu Kristo Yesuac qeriaiguc Anutunén
ounec héihéré nénec imuac héla haiyu hezac
imuac memar 3¢ usugnec kenzua. 15 Imuac
solananima Kkeczin nenany sucninaiguc ménnén
mén yomuhuc nimmacac hezac; Haka ménac ini
ningic tanera mén wanu Anutunén imi acguc
measari énécmiyu hémmu. 16 Nini angétima
keczin héna imuacnec sac tima kembir.

17Dacmuna hécna ini enyawu ni méndac némmu.
Waynu ic tosia haka kekecninaiguc hénzu séc
imuhucyanec wamma Kkecanzu ionac haka imi
acguc kic hihi wamma hémmu. 18 Ni hatac
sasala énézéyi. Deguc acguc kic masina mayu
énézézua. Ic embac sasala imi Kristoac ic

héngena wéndara imuac hazéc wamma kenha
wanzu. 19 Iener imi tetecgiaiguc kisikiyory mi-
hicyimu. Ionac anutu imi tomengina. Gamugi-
naneg zunzarin ésécnec hai hoturu wamma bae-
cac iwawai ninac ninanzu. 20 Wanu nenay imi
kurumey ama minina wamma Kkecni qacnina ou
kurumepiguc ooyawac hezac. Imuarunec mia
angén titi minina Miy Kewunina Yesu Kristo
hamac zéma mambéc kecanzin). 21 Inén iwawai
moc301 énézéyu nintoho mimuac séc kuc buya
hemizac. Kuha imuhucyanén séwinina maqeqeya
imi melery nénécmiyu eyeya séwiya edamuyaguc
ésécnec wambiry.

I Imuac nuac nigkumu, dacmuna sorochécna,
nuac ségiségi zéma ic kewuac soroc, ini
imuhucyanec Min Kewuninawac qeriaiguc
namma kecmu.

Memeseli ac.

2Ni Yuodia 3éma Sintike embac éréhéc imi Miy
Kewuninawac geriaiguc ewa momac wammma
kecmaoc ninac zénangé érécmizua. 3 Wanu ai
momacna™ solana guac welec génzua. Embac
tosara buna suruc hiabiawac niguc momacnec
seliseli wamma ai megic imi zéma Klemento
3éma nuac ai momac hécna méra énécmina,
gacgina imi kekecac kiwiiguc hedaczac. 4 Miy
Kewuninawac geriaiguc nalé séc ségiségi wangic.
Ménguc énézéwa ségiségi wammu. > Onac ewa
bénzéngina imiic embac énézégic nindacmu. Miy

* 4:3: Girik aciguc; boy zura momacnec huama kekera.

Kewuninanén hosucgé nénécmizac. 6 Iwawai
ménac mén ménda ninyéwérimu, nén ai hénia
héniaiguc zéwelec zéma z€qesigesi ginanén ewa
hia ac ézéma Anutu ézému. 7 Imuhuc wangic
bec Anutuac luae nininginawac séha ogicogicya
imuhucyanén Kristo Yesuac geriaiguc onac ewa
gerigina 3éma niningina galerngé énécmimac.

8 Dacmuna hécna metecgéma zéwa, iwawai
héla, iwawai téréya, iwawai dindina, iwawai
solana, iwawai sip nigmimiawac séc, iwawai
36z¢ sorocyaguc, iwawai méra énécmimiawac
séc me iwawai mepé gepésiyaguc, imuhucyawac
wamma kecmu. 9 Ini nuac murunec nirnjarerjgégic
me megic me héngic imuac wamma kecmu.
Imuhuc wargic luaeac Anutunén iniguc momac-
nec kecmac.

Filipo hénaorin ewa hia
ac ézéyec.

10 Ini nuac nimma kecgic imuac 3zarinanén
hutuzac imuac ni Miy Kewuninawac qeriaiguc
seglsegl kunel] yanda wanzua. Becnec ini
nu]nerjglc nerJ imuac naléya ménda hayu osigic.
11 Ni iwawai mén nijac wamma imuhuc ménda
3ézua. Ni kekecac hénia kuamuma haka hénia
héniaiguc hia zéma nimmanac séc wanzua.
12 Ni imi maqgeqena iguc hia kecmanac séc,
warnu iwawaina sameén bipiyaguc hia kecmarnac
séc. Imuac haka hénia héniaiguc nimba sécgé
nénan3zac. Yaka niy humu humuiguc me
iwawaina samén bipiyaguc me maqgeqena
iguc dimuhuc kecba hiarumac imuac hénia
imi nintegicdaczua. 13 Meseli nénanzac iwac

geriaiguc ni iwawai moczo1 hia wandacmarac
séc. 14 Wanu ini nuac genzer manzeriguc
momacnec torogezu imuac nimba sécgézac.

15 Filipi ic 3éwa ningic, becnec bupna suruc
hiabiawac ai imuac nalé hénihéniaiguc ni
Makedonia baec waima kemba ménnén mén
méra ménda nénec, nén ini sac méra néngic
imi ini ninzu. 16 Wanu Tesalonika ama arena
yandaiguc keri nalé imuaru acguc ini hatac
éréhécnén mén méra néngic. 17 Ni sese mén ninac
ménda welec énécmizua, nén meérianginaguc
wammu ninac onac muru haka hiabiawac
hélanén saima hemac nigac imuhuc 3ézua.
18 Nuac muru imi iwawai moczorn sasala
henéndaczac.  Epafirodito mériaiguc iwawai
néngic imi mewa sécgénénzac. Imi mia hofac
00 ésécnec héména hiabia wanu Anutunén
memacac Séc wanu ségiségi mihicyi mizac.
19 Nuac Anutunanén Kristo Yesuac geriaiguc,
edamuyawac geriaiguc, eneya hofi yanda kuaya
gegeya igucnec sécgina tiénécmimac. 20 Anutu
Marngocnina iwac muru nalé tetecgia qahac mepé
gepési hemimac. Hélacnec!

Ac tetecgia 3¢ma mozoc ac.

21 Ic embac téréya Kristoac geriaiguc kecanzu
ionac yaizézé ac énézému. Dacmuna tosara
niguc keczu imi ener onac yaizézé ac énézézu.
22 Ic embac téréya moczorn onac yaizézé ac
énézézu. Wanu ionac sucginaiguc Kaisawac
amaiguc arephéra ionac murunec tosaranén
imuhucnec yaizézé acgina zézu imi meyacma

3éwa ninzu. 23 Min Kewunina Yesu Kristoac ewa
hianén onac ewa geriginaiguc hemac.

